
I. Til sjávarútvegsmálaráðherra um verndun hrygningarsvæða við strendur lands-

ins.
Frá Guðlaugi Gíslasyni.

Hvað líður framkvæmd á þingsályktun, sem samþykkt var á Alþingi 11.
april 1962,um verndun hrygningarsvæða við strendur landsins?

II. Til iðnaðarmálaráðherra um námskeið fyrir starfsfólk verksmiðjuiðnaðarins.

Frá Einari Ágústssyni.

Hvenær má vænta þess, að námskeið þau fyrir starfsfólk verksmiðjuiðnað-
arins, sem ráðgerð eru í 2. mgr. 15. gr. laga um iðnfræðslu, geti hafizt?

III. Til félagsmálaráðherra um lánveitingar til húsnæðismála.

Frá Geir Gunnarssyni.

1. Hvert er áætlað ráðstöfunarfé húsnæðismálastjórnar á þessu ári?
2. Hve miklu af því fé hefur þegar verið ráðstafað með lánum eða lánslof-

orðum?
3. Hver er áætluð fjárþörf til eftirfarandi lánveitinga, sem ekki hefur enn verið

fullnægt:
a) Viðbótarlána vegna byrjunarlánveitinga í des.-jan. s. l.?
b) Viðbótarlána vegna loforða um byrjunarlán, sem gefin hafa verið út,

miðað við greiðslu eftir 15. apríl n. k.?
e) Lána vegna annarra gildra umsókna um s. l. áramót, þ. e. vegna íbúða,

sem ekki voru orðnar fokheldar um s. l. áramót, en gera má ráð fyrir
að sjá þurfi fyrir lánsfé á þessu ári?

d) Lána vegna þeirra umsókna um lán út á nýjar ibúðir, sem berast eiga
húsnæðismálastjórn fyrir 15. marz n. k.?

e) Hinna sérstöku viðbótarlána til efnalftilla meðlima verkalýðsfélaga?
f) Lána til byggingar leiguíbúða sveitarfélaga og Öryrkjabandalags islands?

4. Hver er áætluð fjárþörf Framkvæmdanefndar byggingaáætlunar á þessu ári?
5. Hvaða ráðstafanir hefur ríkisstjórnin gert eða ákveðið að gera til útvegunar

fjármagns til byggingaáætlunar, eða er það ef til vill ætlunin, að þeirri fjár-
þörf verði að mestu eða öllu leyti fullnægt með fé byggingasjóðs ríkisins,
eins og gert hefur verið hingað til samkvæmt fyrirmælum ríkisstjórnar-
innar?

6. Hvaða ráðstafanir hefur ríkisstjórnin gert eða hyggst hún gera til þess að
afla byggingasjóði ríkisins fjár til íbúðalána á þessu ári?


